Տ Ե Ղ Ե Կ Ա Ն Ք – Հ Ի Մ Ն Ա Վ Ո Ր ՈՒ Մ
Հայաստանի Հանրապետության կառավարության և Ճապոնիայի կառավարության միջև  «Հայաստանի հանրային հեռուստատեսության արխիվային ձայնագրությունները թվայնացնելու համար նախատեսված սարքավորումների բարելավման ծրագրի համար» հայտագրերի փոխանակման ձևով կնքվող դրամաշնորհի համաձայնագրի շրջանակներում կնքվելիք «Հայաստանի Հանրապետության կառավարության և Ճապոնիայի միջազգային համագործակցության գործակալության (JICA) միջև «Հայաստանի հանրային հեռուստատեսության արխիվային ձայնագրությունները թվայնացնելու համար նախատեսված սարքավորումների բարելավման ծրագրի համար» դրամաշնորհի համաձայնագրի նախագծին հավանություն տալու մասին» ՀՀ կառավարության արձանագրային որոշման նախագծի վերաբերյալ


Երկու երկրների միջև տնտեսական և սոցիալական համագործակցությունը զարգացնելու և խթանելու նպատակով  Հայաստանի Հանրապետության կառավարության և Ճապոնիայի կառավարության միջև  «Հայաստանի հանրային հեռուստատեսության արխիվային ձայնագրությունները թվայնացնելու համար նախատեսված սարքավորումների բարելավման ծրագրի համար» հայտագրերի փոխանակման ձևով կնքվող դրամաշնորհի համաձայնագրի շրջանակներում նախատեսվում է ստորագրել «Հայաստանի Հանրապետության կառավարության և Ճապոնիայի միջազգային համագործակցության գործակալության (JICA) միջև «Հայաստանի հանրային հեռուստատեսության արխիվային ձայնագրությունները թվայնացնելու համար նախատեսված սարքավորումների բարելավման ծրագրի համար» դրամաշնորհի համաձայնագիրը:


Սույն Համաձայնագրի շրջանակներում Հայաստանի հանրային հեռուստատեսության արխիվային փաստաթղթերը թվայնացնելու համար նախատեսված սարքավորումների բարելավման ծրագրի իրականացմանը նպաստելու նպատակով Ճապոնիայի Կառավարությունը, Ճապոնիայի համապատասխան օրենքներին, կարգավորումներին և բյուջետային հատկացումների կարգին համապատասխան, շնորհելու է մինչև հարյուր երեսունյոթ միլիոն ինը հարյուր հազար ճապոնական իենի չափով դրամաշնորհ: Վերջինս հնարավորություն կտա նոր սարքավորումներ ձեռք բերել Հայաստանի հանրային հեռուստաընկերության արխիվի թվայնացման համար:


Ծրագրի նպատակն արխիվի թվայնացման համապատասխան սարքավորումների տեղադրման միջոցով Հայաստանի հանրային հեռուստաընկերությունում պահվող հսկայածավալ և բազմաբնույթ անալոգային ձայնագրությունների վերականգնումը, պահպանումը ու թվայնացումն է և թվայնացված ձայնագրություններին համացանցի միջոցով հասանելիություն ունենալու նպատակով հանրության համար առցանց միջավայրի ստեղծումն է՝ ըստ այդմ նպաստելով տնտեսական զարգացմանն ուղղված համակարգի ստեղծմանը, ենթակառուցվածքների բարելավմանը, տարածաշրջանային զարգացմանը և Հայաստանում աղետների կանխարգելմանն ուղղված միջոցառումների կատարելագործմանը:

Միևնույն ժամանակ սույն համաձայնագիրը իրապես կնպաստի Հայաստանի մեդիա ոլորտի  զարգացմանը, ինչպես նաև մշակույթային արժեքների պահպանմանը:


Ելնելով վերոգրյալից` գտնում ենք նպատակահարմար «Հայաստանի հանրային հեռուստատեսության արխիվային ձայնագրությունները թվայնացնելու համար նախատեսված սարքավորումների բարելավման ծրագրի համար» հայտագրերի փոխանակման ձևով կնքվող դրամաշնորհի Համաձայնագրի ստորագրումը:

ՀՀ տրանսպորտի, կապի և տեղեկատվական 
տեխնոլոգիաների նախարարություն

